
Tərtibçidən 
Azərbaycanın xalq yazıçısı, akademik Mirzə İbrahi-

mov Azərbaycan ədəbiyyatının keşiyində dayanan, onun 
zənginləşməsi yolunda istedad və əməyini əsirgəməyən, 
bütün varlığını sənətdə yeni yollar açmaq kimi nəcib və 
mürəkkəb vəzifənin şərəflə yerinə yetirilməsi işinə verən 
görkəmli sənətkarlarımızdandır. 

Təqdim olunan metodik vəsaitdə Mirzə İbrahimovun 
həyat və fəaliyyəti haqqında qısa məlumat, görkəmli ədi-
bin irsinin kitabxanalarda geniş təbliği məqsədilə müxtəlif 
kütləvi tədbirlərin həyata keçirilməsinə dair metodik 
tövsiyələr verilmişdir. Sonda isə ədibin seçilmiş fikirləri, 
görkəmli şəxslərin Mirzə İbrahimov haqqında söylədiyi 
fikirlər və ədəbiyyat siyahısı öz əksini tapmışdır.  

Nəşrlə bağlı rəy və təkliflərini Milli Kitabxanaya ün-
vanlayan mütəxəssis və oxuculara əvvəlcədən öz minnət-
darlığımızı bildiririk.  

 
Ünvan: AZ-1000 Bakı şəh., Xaqani küç. 57  
E-mail:anl.metodikixidmet@yandex.ru 
http://www.millikitabxana.az/onlineservices/methodic
al-services   
URL: www.millikitabxana.az 
 

  

mailto:anl.metodikixidmet@yandex.ru
http://www.millikitabxana.az/online-services/methodical-services
http://www.millikitabxana.az/online-services/methodical-services
http://www.millikitabxana.az/

Mirzə İbrahimovun həyat və faəliyyəti  
haqqında 

 
Mirzə Əjdər oğlu İbrahimov 1911-ci il oktyabr ayının 

28-də Cənubi Azərbaycanın Sərab şəhəri yaxınlığındakı Evə 
kəndində anadan olmuşdur. 3 yaşında olarkən anasını itir-
miş, atası Əjdər kişi iki körpə uşağı ilə Bakıya köçmüşdür. 
Bir neçə il sonra o da dünyasını dəyişmişdir.  

Mirzə İbrahimov 1926-1930-cu illərdə Balaxanı fabrik-
zavod məktəbində təhsil almış və işləmişdir. O, ağır həyat 
sürsə də, daim oxumaq həvəsində olmuş, elm öyrənməyə 
can atmışdır. Yazıçının “Qazılan buruq” adlı ilk şeiri 1930-
cu ildə “Aprel alovları” məcmuəsində dərc olunmuşdur. İlk 
şeirinin mətbuatda dərc olunması onu fərəhləndirmiş, elə hə-
min vaxtdan da ədəbi-bədii yaradıcılıqla məşğul olmuş, 
oçerk, publisistika, nəsr, dramaturgiya, ədəbi tənqid və s. 
janrlarda əsərlər ərsəyə gətirmişdir. 1930-cu illərdə qələmə 
aldığı “Zəhra”, “Mələk”, “Üfüqlər qızaranda”, “İran qı-
zı”, “Etibar” və digər hekayələri o illərin mühitində onu bir 
yazıçı kimi tanıtmışdır.  

Mirzə İbrahimov 1932-ci ildə sosialist sənayesinin inki-
şaf sürətini öyrənmək üçün Ukraynaya - Donbas şaxtaların-
da, Dnepropetrovsk sənaye müəssisələrində səfərdə olmuş 
və bu səfərin təəsüratlarından bəhs edən “Qiqantlar ölkəsi” 
oçerklər kitabını qələmə almışdır. Azərbaycan Dövlət Elmi-
Tədqiqat İnstitutunun ikiillik hazırlıq şöbəsində təhsil aldıq-
dan sonra Mirzə İbrahimov Naxçıvan MTS siyasi şöbəsinə - 
“Sürət” qəzetinin redaktoru vəzifəsinə göndərilir və burada 
topladığı materiallar əsasında “Həyat” pyesini qələmə alır. 
O, eyni zamanda SSRİ Elmlər Akademiyasının Leninqrad-
dakı (indiki Sankt-Peterburq) Şərqşünaslıq İnstitutunun 
aspiranturasında da təhsil almışdır.  

Mirzə İbrahimovun keçdiyi həyat yolu onun xalqımızın 
mənəvi aləminə daha dərindən nüfuz etməsinə zəmin yarat-

mışdır. Xalqa məhəbbət, sədaqət Mirzə İbrahimovun şəxsiy-
yət bütövlüyündə həlledici rol oynamışdır. O, dil mövzusu-
nu çox ciddi araşdırıb və öz fikirlərini açıq bir şəkildə bəyan 
etmişdir. Bu fikirlər ən dolğun şəkildə 1943-cü ildə yazdığı 
“Dilimizin inkişaf yolları haqqında” məqaləsində öz əksini 
tapmışdır. Dili insan ağlının qüdrətli silahı, insan həyatının 
böyük neməti və tükənməz mədəniyyət xəzinəsi hesab edən 
yazıçı onu canlı bir orqanizmə bənzətmişdir. Azərbaycan di-
lini qədim tarixi olan dillərdən hesab edən Mirzə İbrahimov 
doğru olaraq qeyd edir ki, “Hazırda keçmiş Azərbaycan 
dilini öyrənmək üçün əldə olan ən qədim və ən böyük 
vəsiqə “Dədə Qorqud” dastanlarıdır.”  

1956-cı ildə Azərbaycan SSR Ali Sovetinin sədri oldu-
ğu dövrdə “Kommunist” qəzetində dərc etdirdiyi “Azərbay-
can dili dövlət idarələrində” adlı məqaləsində cəsarət tələb 
edən çox ciddi məsələlərdən bəhs olunmuşdur. O dövrdə 
Mirzə İbrahimovun Azərbaycan dilinin işlənməsinə dair irəli 
sürdüyü fikirlər onun ruslaşdırma siyasətinə qarşı mübarizə-
sinə çevrilmişdir. Onun dilçilik görüşləri Azərbaycanın 
1930-cu illərdən başlanan vəziyyətini öyrənmək baxımından 
mühüm əhəmiyyətə malikdir. 

Mirzə İbrahimov şəxsiyyətində həmrəylik duyğusu, 
xalqımızın keçmiş olduğu yetmiş illik yolun ağrı və çətin-
likləri, Cənubi Azərbaycan türklərinə bəslənən doğmalıq, 
sənətkar kamilliyi yaşayır. Onun ictimai-siyasi, elmi-nəzəri 
görüşlərində, bədii əsərlərində xalqın istək və arzularını tam 
şəkildə ifadə etmək səyi güclüdür və olduqca təbii görünür. 
Bu təbiilik və xalqı duymağın sirri sənətkarların folklora 
münasibətindən doğur. Xüsusən xalq-folklor ruhu və ənə-
nəsi Mirzə İbrahimovun yazıçı üslubunda əsas və aparıcı rol 
oynamışdır. 

Mirzə İbrahimov həmçinin, xalqın mənən oyanmasında 
mühüm mərhələ təşkil edən dahi şəxsiyyət olmuşdur. O, 
xalqın tarixin dərin qatlarından süzülüb gələn milli mən-

liyini, humanist görüşlərini, xalqın ruhunu böyük ustalıqla 
duymuş, xalqın şəxsiyyətinin inkişafına təkan vermişdir. 
Onun qələmi heç vaxt qınına salınmayan silahdır. Həyatı-
mızın elə bir sahəsi yoxdur ki, oraya Mirzə İbrahimovun  
qələmi nüfuz etməsin. O, maarifin təşkili və inkişafı ilə 
bağlı məsələlərin həllində xalqa daha yaxından bağlı 
olmuşdur. Təlim və tərbiyəyə dair məqalə və çıxışlarında da 
xalqın milli-mənəvi dəyərlərindən, əxlaqi görüşlərinin 
zəngin çalarlarından istifadə etməyə önəm vermişdir. Onun 
şəxsiyyəti, xalqın təfəkkür gücünün, inam və mənliyinin 
axarında yetişmişdir.  

Görkəmli ədib müxtəlif illərdə qələmə aldığı “Həyat” 
(1935), “Madrid” (1937), “Məhəbbət” (1941), “Kəndçi qı-
zı” (1961), “Yaxşı adam” (1963), “Közərən ocaqlar” 
(1967) pyesləri, həmçinin, “Həyat və ədəbiyyat”, “Gələcək 
gün”, “Böyük dayaq”, “Pərvanə” romanları ilə Azərbaycan 
dramaturgiyasını zənginləşdimişdir. Eyni zamanda dünya 
şöhrətli şəxsiyyətlərin əsərlərini – U.Şekspirin “Kral Lir”, 
“On ikinci gecə, yaxud hər nə istəsəniz”, A.P.Çexovun “Üç 
bacı”, A.N.Ostrovskinin “Quduz pullar”, “Müdrik olan hər 
kəsə kifayətdir sadəlik”, A.Satramovun “Kişilərə inanma-
yın”, Molyerin “Don Juan” və s. doğma ana dilimizə tərcü-
mə etmişdir.  

Mirzə İbrahimovun tərcümeyi-halına nəzər saldıqda, 
onun çoxşaxəli fəaliyyəti diqqəti cəlb edir. Belə ki, o, 1941-
ci ildə Cənubi Azərbaycanda “Vətən yolunda” qəzetində 
məsul redaktor vəzifəsində işləmişdir. Yazıçının Cənubi 
Azərbaycandakı ictimai-siyasi hadisələrin iştirakçısı olması 
“Cənub hekayələri”nin yaranmasına səbəb olmuşdur. Nəsr 
yaradıcılığında povest janrına da müraciət edən yazıçı 
mövzusuna görə “Cənub hekayələri” ilə eynilik təşkil edən 
“Xosrov Ruzbeh”, “Güləbətin” və s. həyati əsərlər 
yazmışdır.  



7 
 

Ədəbi-bədii fəaliyyətlə yanaşı Mirzə İbrahimov bir sıra 
məsul vəzifələrlərdə də çalışmışdır. O, 1942-ci ildə Azər-
baycan Xalq Maarif Komissarı vəzifəsinə təyin olunmuş, 
1942-1946-cı illərdə Azərbaycan SSR Maarif Naziri və 
M.F.Axundov adına Azərbaycan Dövlət Opera və Balet Te-
atrının direktoru (indiki ADAOBT), sonra isə XKS-nin İn-
cəsənət işləri idarəsinin rəisi kimi ölkədə təhsilin və mədə-
niyyətin inkişafına səy göstərmişdir.  

Mirzə İbrahimov 1946-1954-cü illərdə Azərbaycan Ya-
zıçılar İttifaqı İdarə Heyətinin sədri, 1957-1965-ci illərdə 
SSRİ Yazıçılar İttifaqı İdarə Heyətinin katibi, 1946-1950-ci 
illərdə Azərbaycan Respublikası Nazirlər Soveti sədrinin 
müavini, 1954-1958-ci illərdə Azərbaycan Respublikası Ali 
Soveti Rəyasət Heyətinin sədri, 1965-1975-ci illərdə birinci 
katibi və SSRİ Yazıçılar İttifaqı İdarə Heyətinin katibi, Asi-
ya və Afrika ölkələri ilə Sovet Həmrəylik Komitəsinin sədri 
vəzifələrində çalışmışdır. Komitə sədri kimi dəfələrlə Ame-
rika, İngiltərə, Fransa, Portuqaliya, Misir, Kipr, Suriya və 
Zambiya ölkələrində səfərdə olmuş, beynəlxalq konqres, 
sessiya və müşavirələrdə Sovet nümayəndə heyətinin başçısı 
olmuşdur. Onun başçılığı ilə komitə sülh uğrunda mübarizə 
məqsədilə Əfqanıstanda, Vyetnamda və digər ölkələrdə təd-
birlər keçirmişdir. 

Mirzə İbrahimov 1945-ci ildə Azərbaycan EA-nın (in-
diki AMEA) akademiki seçilmiş, 1941-ci ildə Əməkdar in-
cəsənət xadimi, 1961-ci ildə Azərbaycanın Xalq yazıçısı 
fəxri adlarına layiq görülmüş, 1950-ci ildə SSRİ, 1965-ci 
ildə Azərbaycan SSR Dövlət mükafatı laureatı, 1979-cu ildə 
Beynəlxalq Nehru mükafatı laureatı olmuş, iki dəfə “Lenin”, 
“Oktyabr inqilabı”, “Qırmızı Əmək Bayrağı” və “Şərəf nişa-
nı” ordenləri ilə təltif edilmişdir. Dəfələrlə SSRİ və Azər-
baycan SSR Ali Sovetinə deputat seçilən Mrzə İbrahimov 
1981-ci ildə Sosialist Əməyi Qəhrəmanı fəxri adına layiq 
görülmüşdür.  

https://az.wikipedia.org/wiki/Az%C9%99rbaycan_D%C3%B6vl%C9%99t_Opera_v%C9%99_Balet_Teatr%C4%B1
https://az.wikipedia.org/wiki/Az%C9%99rbaycan_D%C3%B6vl%C9%99t_Opera_v%C9%99_Balet_Teatr%C4%B1

Görkəmli ədib ömrünün sonunadək Azərbaycan EA-nın 
Nizami adına Ədəbiyyat İnstitutunun Cənubi Azərbaycan 
Ədəbiyyat şöbəsinin müdiri, çoxcildlik “Azərbaycan ədəbiy-
yatı tarixi”nin redaksiya heyətinin üzvü olmuşdur. Mirzə 
İbrahimovun əsərləri keçmiş SSRİ xalqlarının dillərinə və 
bir çox xarici dillərə tərcümə edilmişdir.  

Əlli ildən artıq yaradıcılıq yolu keçən, akademik Mirzə 
İbrahimovun ədəbi fəaliyyəti çağdaş ədəbiyyatımızın inkişaf 
etməsi prosesilə bağlıdır. M.İbrahimov üçün o taylı-bu taylı 
Azərbaycan yox, vahid Azərbaycan var idi. O, vətənimizin 
cənubunda, Güney Azərbaycanda dünyaya gəlsə də, Vətənin 
hər iki tayında yaşamaq ona qismət olmuşdur. 

Mirzə İbrahimov 1993-cü il dekabr ayının 17-də Bakı-
da vəfat etmiş, Fəxri Xiyabanda dəfn olunmuşdur. 

1996-cı ildə Azərbaycan xalqının ümummilli lideri 
Heydər Əliyev görkəmli ədibin xatirəsinin əbədiləşdirilməsi 
məqsədilə sərəncam imzalamışdır. Sərancama əsasən Mirzə 
İbrahimovun çap оlunmamış əsərlərinin ikicildliyi, еləcə də 
haqqında bibliоqrafik göstəricinin hazırlanması, Asiya və 
Afrika ölkələrindən rеspublikamızda təhsil alan əlaçı tələbə-
lərə vеrilməsi üçün Mirzə İbrahimоv adına təqaüdün təsis 
еdilməsi, qəbrinin üstünün götürülməsi, Bakı şəhərindəki 
küçələrdən birinə оnun adının vеrilməsi, yaşadığı binaya 
(Xaqani küçəsi, 19/13) xatirə lövhəsinin vurulması haqqında 
qərar qəbul edilmişdir. 

Azərbaycan Respublikasının Prezidenti cənab İlham 
Əliyev 19 iyul 2011-ci ildə Xalq yazıçısı Mirzə İbrahi-
movun 100 illik yubileyinin keçirilməsi haqqında sərəncam 
imzalamışdır. Sərəncama əsasən Mirzə İbrahimovun yubile-
yinə həsr olunmuş tədbirlər planı hazırlanıb həyata keçiril-
mişdir.  

Mirzə İbrahimov irsinin  
kitabxanalarda təbliği 

 
Akademik, Xalq yazıçısı, ictimai xadim Mirzə İbrahi-

movun 110 illik yubileyi ilə əlaqədar olaraq kitabxanalara 
tədbirlər planı hazırlamaq və buna müvafiq işlərin həyata 
keçirilməsi tövsiyə olunur. Görkəmli ədibin ölməz yaradıcı-
lığının geniş oxucu kütləsi arasında təbliği məqsədilə kitab-
xanalarda müxtəlif tədbirlərin - elektron məlumat bazası, 
ənənəvi və virtual kitab sərgisi, yeni kitabların təqdimatı, 
elmi-praktik konfranslar, inşa müsabiqəsi və s. keçirilməsi 
məqsədəuyğundur.  

Elektron məlumat bazası. Xalq yazıçısı Mirzə İbra-
himovun 110 illik yubileyi ilə bağlı kitabxanalarda elektron 
məlumat bazasının hazırlanması tövsiyə olunur  

Nümunə:  
“Mirzə İbrahimov – 110” 
Elektron məlumat bazası 

 
• Rəsmi sənədlər 
• Həyat və yaradıcılığı haqqında  
• Həyat və fəaliyyətinin əsas tarixləri  
• Əsərləri:  

- Kitabları; 
- Dövri mətbuat və məcmuələrdə çap olunan 

məqalələri 
• Haqqında: 

- Kitablar 
- Məqalələr 
- Dissertasiyalar  

• Görkəmli şəxslər Mirzə İbrahimov haqqında 
• Seçilmiş fikirləri 
• Mükafatları 

• Xatirəsinin əbədiləşdirilməsi  
• Fotoqalereya  
• Videoqalereya  

Elektron məlumat bazası geniş istifadəçi kütləsinin 
ədibin yaradıcılığı ilə bağlı müxtəlif sənədlərlə yaxından 
tanış olmasına, bu resurslardan rahat istifadə etməsinə kö-
məklik edəcəkdir. Bununla yanaşı yaradılan baza kitabxa-
naya gələ bilməyən fiziki qüsurlu istifadəçilər üçün də bö-
yük əhəmiyyətə malik olacaqdır. Elektron məlumat bazasını 
hazırlayarkən kitabxanaçılar Milli Kitabxananın elektron 
kataloqunda da (http://ek.anl.az/search/query?theme=e-
kataloq) axtarış apara bilərlər.  

Məlumat bazası vaxtaşırı yenilənməli və ədibin yubi-
leyi ilə əlaqədar keçiriləcək təbdirlər zamanı istifadə edil-
məlidir.  

Virtual kitab sərgisi. Geniş istifadəçi kütləsini, eləcə 
də kitabxanaya gəlmək imkanı olmayan istifadəçiləri Mirzə 
İbrahimov yaradıcılığı ilə yaxından tanış etmək məqsədilə 
virtual kitab sərgilərinin təşkili ən təsirli vasitələrdən biri he-
sab edilir. Virtual kitab sərgiləri kitabxananın fondunda 
mövcud olan ənənəvi və elektron resurslar əsasında tərtib 
olunur. Slaydlar şəklində hazırlanan sərgidə yazıçı ilə bağlı 
məlumatlar, kitablar, qəzet və jurnal məqalələri, izahlı mətn-
lər, audiovizual sənədlər və s. öz əksini tapa bilər. Virtual 
kitab sərgisini hazırlayan zaman mövcud kitabxana fondları-
nızla yanaşı, Milli Kitabxananın fondunda və elektron kitab-
xanasında olan resurslardan da yararlana bilərsiniz. Sərgini 
hazırlayan zaman kitabın üz qabığını, biblioqrafik təsvirini, 
annotasiyasını və əgər mümkünsə kitabın onlayn versiyasını 
və ya linkini də virtual sərgidə yerləşdirmək olar. 
 

Nümunə: 
Slayd 1: Sərginin başlığı  

 

http://ek.anl.az/search/query?theme=e-kataloq
http://ek.anl.az/search/query?theme=e-kataloq

“Görkəmli yazıçı və ictimai xadim 
Mirzə İbrahimov – 110” 

 
Slayd 2: Mirzə İbrahimovun əsərləri 
Azərbaycan dilində  
• Seçilmiş əsərləri: iki cilddə / Mirzə İbrahimov; 

tərt. ed. və ön sözün müəl. V.Yusifli; buraxıl. məsul Ə.Gü-
ləliyev; tərtibatçı-rəssam N.Əliyeva.- Cild 1.- Bakı: Şərq-
Qərb, 2005.-432 s. 
http://web2.anl.az:81/read/page.php?bibid=vtls00000563
9 

• Seçilmiş əsərləri: iki cilddə / Mirzə İbrahimov; 
tərt. ed. və ön sözün müəl. V.Yusifli; buraxıl. məsul Ə.Gülə-
liyev; tərtibatçı-rəssam N.Əliyeva.- Cild 2.- Bakı: Şərq-
Qərb, 2005.- 520 s. 
http://web2.anl.az:81/read/page.php?bibid=vtls00000848
3 

• Ana dili hikmət xəzinəsi / Mirzə İbrahimov.- Bakı: 
Azərnəşr, 1991.- 136 s. 

 
Slayd 3: Mirzə İbrahimovun qəzet və jurnallarda 

nəşr olunan məqalələri 
Azərbaycan dilində  
• İbrahimov, M. Mayak: Romandan parça / Mirzə 

İbrahimov // Ədəbiyyat qəzeti.-2017.- 30 dekabr.- S.18-19. 
http://www.anl.az/down/meqale/edebiyyat/2017/dekabr/57
0231.htm 

• İbrahimov, M. Ürəklə dilin birliyi: Əli Vəliyev-120 
/ Mirzə İbrahimov // 525-ci qəzet.-2021.- 11 sentyabr.- S.12. 
http://www.anl.az/down/meqale/525/2021/sentyabr/75511
0.htm 

Rus dilində  
• Ибрагимов, М. Четыре письма к Чингизу Гу-

сейнову: Из архива Ч.Г.: Публицистика / Мирза Ибра-

http://web2.anl.az:81/read/page.php?bibid=vtls000005639
http://web2.anl.az:81/read/page.php?bibid=vtls000005639
http://web2.anl.az:81/read/page.php?bibid=vtls000008483
http://web2.anl.az:81/read/page.php?bibid=vtls000008483
http://ek.anl.az/search/query?match_1=PHRASE&field_1=title&term_1=%C6%8Fd%C9%99biyyat+q%C9%99zeti&theme=e-kataloq
http://ek.anl.az/search/query?match_1=PHRASE&field_1=title&term_1=%C6%8Fd%C9%99biyyat+q%C9%99zeti&theme=e-kataloq
http://www.anl.az/down/meqale/edebiyyat/2017/dekabr/570231.htm
http://www.anl.az/down/meqale/edebiyyat/2017/dekabr/570231.htm
http://ek.anl.az/search/query?match_1=PHRASE&field_1=title&term_1=525-ci+q%C9%99zet&theme=e-kataloq
http://ek.anl.az/search/query?match_1=PHRASE&field_1=title&term_1=525-ci+q%C9%99zet&theme=e-kataloq
http://www.anl.az/down/meqale/525/2021/sentyabr/755110.htm
http://www.anl.az/down/meqale/525/2021/sentyabr/755110.htm

гимов // Литературный Азербайджан.- 2019.- №12.-
С.65-66. 

http://www.anl.az/down/meqale/lit_azerbaycan/2019/1
2/740143(meqale).pdf 
 
Slayd 4: Mirzə İbrahimov haqqında kitablar. 

Azərbaycan dilində: 
• Əhmədov, T. Azərbaycanın xalq yazıçısı, ictimai-

siyasi xadim, akademik Mirzə İbrahimov : [albom-kitab] / 
müəl., tərt. ed. çapa haz., ön söz Teymur  Əhmədov ; red. R. 
Əliyev ; lay. rəhbəri Ə.Qarayev; naşir İ.Allahverdi ; [dizayn 
və tex. tərt. R. Kərimli; Azərb. Resp. Mədəniyyət və Turizm 
Nazirliyi].- Bakı: Nurlar, 2014.- 639 s.  

 
Slayd 5: Mirzə İbrahimov haqqında məqalələr 
• Mirzə İbrahimovdan 10 inanılmaz fakt // Unikal.-

2020. - 7 noyabr. - S. 21. 
http://anl.az/down/meqale/unikal/2020/noyabr/727613.
htm 
• Seyidov, T. Ədəbiyyatımızın böyük fədaisi: Xalq 

yazıçısı Mirzə İbrahimov / Tofiq Seyidov // Azad Azərbay-
can.- 2020.- 29 oktyabr.- S.8. 

http://www.anl.az/down/meqale/az_azerbaycan/2020/o
ktyabr/727070.htm 
 
Rus dilində 
• Иманова, С. Великая опора азербайджанского 

языка и литературы / Севиндж Иманова // Мир литера-
туры.-2018.- № 10 - С.7. 

http://www.anl.az/down/meqale/mir_ltr/2018/oktyabr/6
14294.jpg 
• Мурсалова, М. Поистине народный писатель и 

избранник / Марина Мурсалова // Мир литературы.-
2019.- № 10 (146), октябрь. - С.3. 

http://ek.anl.az/search/query?match_1=PHRASE&field_1=title&term_1=%D0%9B%D0%B8%D1%82%D0%B5%D1%80%D0%B0%D1%82%D1%83%D1%80%D0%BD%D1%8B%D0%B9+%D0%90%D0%B7%D0%B5%D1%80%D0%B1%D0%B0%D0%B9%D0%B4%D0%B6%D0%B0%D0%BD&theme=e-kataloq
http://ek.anl.az/search/query?match_1=PHRASE&field_1=title&term_1=%D0%9B%D0%B8%D1%82%D0%B5%D1%80%D0%B0%D1%82%D1%83%D1%80%D0%BD%D1%8B%D0%B9+%D0%90%D0%B7%D0%B5%D1%80%D0%B1%D0%B0%D0%B9%D0%B4%D0%B6%D0%B0%D0%BD&theme=e-kataloq
http://www.anl.az/down/meqale/lit_azerbaycan/2019/12/740143(meqale).pdf
http://www.anl.az/down/meqale/lit_azerbaycan/2019/12/740143(meqale).pdf
http://ek.anl.az/lib/item?id=chamo:413798&theme=e-kataloq
http://ek.anl.az/lib/item?id=chamo:413798&theme=e-kataloq
http://ek.anl.az/lib/item?id=chamo:413798&theme=e-kataloq
http://ek.anl.az/lib/item?id=chamo:413798&theme=e-kataloq
http://ek.anl.az/lib/item?id=chamo:413798&theme=e-kataloq
http://ek.anl.az/lib/item?id=chamo:413798&theme=e-kataloq
http://ek.anl.az/search/query?match_1=PHRASE&field_1=title&term_1=Unikal&theme=e-kataloq
http://ek.anl.az/search/query?match_1=PHRASE&field_1=title&term_1=Unikal&theme=e-kataloq
http://ek.anl.az/search/query?match_1=PHRASE&field_1=title&term_1=Azad+Az%C9%99rbaycan&theme=e-kataloq
http://ek.anl.az/search/query?match_1=PHRASE&field_1=title&term_1=Azad+Az%C9%99rbaycan&theme=e-kataloq
http://ek.anl.az/search/query?match_1=PHRASE&field_1=title&term_1=Azad+Az%C9%99rbaycan&theme=e-kataloq
http://www.anl.az/down/meqale/az_azerbaycan/2020/oktyabr/727070.htm
http://www.anl.az/down/meqale/az_azerbaycan/2020/oktyabr/727070.htm
http://ek.anl.az/search/query?match_1=PHRASE&field_1=title&term_1=%D0%9C%D0%B8%D1%80+%D0%BB%D0%B8%D1%82%D0%B5%D1%80%D0%B0%D1%82%D1%83%D1%80%D1%8B&theme=e-kataloq
http://ek.anl.az/search/query?match_1=PHRASE&field_1=title&term_1=%D0%9C%D0%B8%D1%80+%D0%BB%D0%B8%D1%82%D0%B5%D1%80%D0%B0%D1%82%D1%83%D1%80%D1%8B&theme=e-kataloq
http://ek.anl.az/search/query?match_1=PHRASE&field_1=title&term_1=%D0%9C%D0%B8%D1%80+%D0%BB%D0%B8%D1%82%D0%B5%D1%80%D0%B0%D1%82%D1%83%D1%80%D1%8B&theme=e-kataloq
http://www.anl.az/down/meqale/mir_ltr/2018/oktyabr/614294.jpg
http://www.anl.az/down/meqale/mir_ltr/2018/oktyabr/614294.jpg
http://ek.anl.az/search/query?match_1=PHRASE&field_1=title&term_1=%D0%9C%D0%B8%D1%80+%D0%BB%D0%B8%D1%82%D0%B5%D1%80%D0%B0%D1%82%D1%83%D1%80%D1%8B&theme=e-kataloq
http://ek.anl.az/search/query?match_1=PHRASE&field_1=title&term_1=%D0%9C%D0%B8%D1%80+%D0%BB%D0%B8%D1%82%D0%B5%D1%80%D0%B0%D1%82%D1%83%D1%80%D1%8B&theme=e-kataloq

http://www.anl.az/down/meqale/mir_ltr/2019/oktyabr/6
83250.JPG 
 
Slayd 6: Seçilmiş fikirləri 
“Ey mənim xalqım, ey mənim ümidim və pənahım! 

Ürəyimin istiliyi səndədir, fikrim işığını səndən alır. Hə-
yatımın hər nəşə və sevincinə bais sənsən... Yol kənarında 
ağac əkdirən, səhralara su gətirdən, yerin altını eşib sərvət 
tapdıran, çöllərdə məhsul yetirmək həvəsini alovlandıran, 
qolumdan tutub yaz deyən sənsən” 

 
*** 

“Dünya mənə bir şey verməyib, əlimdən də bir şey ala 
bilməyəcək. Ona görə də nə düşünürəm, onu da deyəcəyəm, 
həqiqəti deyəcəyəm” 

 
Slayd 7: İzahlı mətn  
Nasir, dramaturq, tərcüməçi, ədəbiyyatşünas, publisist 

Mirzə İbrahimov Azərbaycan ədəbiyyatının görkəmli nüma-
yəndəsi kimi tariximizdə iz salmışdır. Xalq yazıçısı, akade-
mik Mirzə İbrahimovun ədəbi dilimizə xidməti yaradıcılıqla 
məşğul olduğu 60 illik müddətində mümkün olan bütün sa-
hələr üzrə şaxələnmişdir. Azərbaycan dilinin inkişafı, yad 
təsir və təzyiqindən xilas olması, saflaşması, cilalanması uğ-
runda mübarizə aparmış, çox sevdiyi ana dilinin qüdrətini 
nümayiş etdirən gözəl elmi, bədii və publisistik əsərlər yaz-
mışdır. 

Onun müxtəlif məzmunda olan əsərləri yazıçının məş-
hurlaşmasına səbəb olmuşdur. Azərbaycan ədəbiyyatına bü-
tün ömrü boyu göstərdiyi xidmətə görə, Azərbaycan Yazıçı-
lar Birliyinin üzvü, Azərbaycanın Xalq yazıçısı, Azərbaycan 
EA-nın (indiki AMEA) akademiki, SSRİ Dövlət mükafatı 
laureatı, Azərbaycan Dövlət mükafatı laureatı, Beynəlxalq 
Nehru mükafatı laureatı, Azərbaycanın əməkdar incəsənət 

xadimi, Sosialist Əməyi Qəhrəmanı kimi fəxri ad və müka-
fatlara layiq görülmüşdür. 

 
Slayd 8: Sərgini hazırlayan kitabxananın ünvanı, əlaqə 

telefonları, saytı və e-mail ünvanı. 
  
Daycest. Görkəmli yazıçı Mirzə İbrahimovun 110 illik 

yubileyi ilə bağlı kitabxanalarda daycest kimi informasiya 
xarakterli nəşrlər hazırlamaq olar. Daycest - (“digest”-ingi-
lis dilindən tərcümədə “xülasə”, “toplu” mənasını verir) 
hər hansı bir aktual məsələ ilə bağlı daha dərin və ətraflı təd-
qiqat aparmağa, müxtəlif mənbələrdə çap olunmuş material-
ların (əsasən dövri nəşrlər) qısa xülasəsini əks etdirməklə 
onu geniş ictimaiyyətin diqqətinə çatdırmağa xidmət edir. 
Daycestin hazırlanması həm kitabxana istifadəçiləri, həm də 
tədqiqatçı-alimlər üçün olduqca əhəmiyyətlidir. Bu məq-
sədlə yubileylə bağlı dövri nəşrlərdə dərc edilmiş məqalələri 
seçərək qısa xülasələrini verməklə daycest hazırlamaq olar. 
Daycesti elektron formada kitabxananın saytında, sosial şə-
bəkələrdə yerləşdirməklə də istifadəçilərin diqqətini bu 
mövzuya yönəldə bilərsiniz.  

Daycesti aşağıdakı mövzularda tərtib etmək olar:  
“Mirzə İbrahimov və Azərbaycan dili”, “Azərbaycan 

ədəbiyyatının görkəmli nümayəndəsi - Mirzə İbrahimov”, 
“Mirzə İbrahimov və Azərbaycan ədəbiyyatı məsələləri” və 
s.  

 
Nümunə: 

Seyidov, T. Ədəbiyyatımızın böyük fəda-
isi: Xalq yazıçısı Mirzə İbrahimov / To-
fiq Seyidov .- 2020.- 29 dekabr.- S.8. 
http://www.anl.az/down/meqale/az_azer
baycan/2020/oktyabr/727070.htm 

 

http://ek.anl.az/search/query?match_1=PHRASE&field_1=title&term_1=Azad+Az%C9%99rbaycan&theme=e-kataloq
http://www.anl.az/down/meqale/az_azerbaycan/2020/oktyabr/727070.htm
http://www.anl.az/down/meqale/az_azerbaycan/2020/oktyabr/727070.htm

Məqalədə Mirzə İbrahimov haqqında məlumat verən 
müəllif daha sonra, onun əsərlərindən bəhs etmişdir. Müəllif 
qeyd edir ki, ən böyük amalı xalqına xidmət etmək olan 
M.İbrahimov çoxşaxəli fəaliyyəti dövründə ana dilimizin 
saflığı uğrunda dönmədən mübarizə aparmışdır. 

 
Məmmədov, V. Mənim ölməz ideallarım 
/ Vaqif Məmmədov // Ədalət.- 2020.- 18 
fevral.- S.7.  
http://www.anl.az/down/meqale/adalet/2
020/fevral/703717(meqale).pdf 
2020.- 20 fevral.- S.6. 
http://www.anl.az/down/meqale/adalet/2
020/fevral/704469(meqale).pdf 
 

Müəllif məqalənin əvvəlində yüksək təbəqələrdə geniş 
səlahiyyətlər sahibi olmuş ermənilərin yeritdiyi amansız və 
qərəzli siyasədən, daha sonra Mirzə İbrahimovun müxtəlif 
vəzifələrdə çalışdığı müddətdə verdiyi doğru qərarlardan və 
gördüyü işlərdən bəhs etmişdir. 

 
Tədqiqatçılar ilə görüş. M.İbrahimovun yaradıcılığı 

ilə bağlı kitabxanada keçiriləcək tədbirlərdən biri də yazı-
çının tədqiqatçıları ilə görüşdür. Görüşü təşkil etmək üçün 
plan tərtib edilməli, daha sonra yazıçının tədqiqatçıları, zi-
yalılar, ictimai xadimlər dəvət edilməlidir. Görüşün maraqlı 
və keyfiyyətli təşkilində texniki vasitələrin imkanlarından, 
audio-video çarxlardan, slaydlardan, lent yazılarından və s. 
materiallardan istifadə etmək məqsədəuyğundur. Yubiley 
çərçivəsində “Mirzə İbrahimov və klassik Azərbaycan ədə-
biyyatı”, “Görkəmli alim - Mirzə İbrahimov”, “Şərəfli 
ömür yolu” və digər başlıqlar altında görüşlər keçirmək 
olar. 

http://ek.anl.az/search/query?match_1=PHRASE&field_1=title&term_1=%C6%8Fdal%C9%99t&theme=e-kataloq
http://ek.anl.az/search/query?match_1=PHRASE&field_1=title&term_1=%C6%8Fdal%C9%99t&theme=e-kataloq
http://www.anl.az/down/meqale/adalet/2020/fevral/703717(meqale).pdf
http://www.anl.az/down/meqale/adalet/2020/fevral/703717(meqale).pdf
http://www.anl.az/down/meqale/adalet/2020/fevral/704469(meqale).pdf
http://www.anl.az/down/meqale/adalet/2020/fevral/704469(meqale).pdf

Görüşü ədibin ədəbi irsini əks etdirən kitab sərgisinin 
açılışı ilə başlamaq olar. Görüş zamanı kitabxanaçı yazıçının 
həyat və yaradıcılığı barədə qısa məlumat verdikdən sonra 
qonaq qismində dəvət olunan şəxslər yazıçı haqqında ürək 
sözlərini söyləyirlər. Görüşdə həmçinin, yazıçı haqqında 
yeni çapdan çıxmış kitabların təqdimatını da keçirmək olar.  

Telekonfranslar. Böyük ictimai xadim və yazıçı Mirzə 
İbrahimovun yubileyi münasibətilə kitabxanalarda təşkil 
olunacaq digər tədbirlərdən biri də telekonfransların keçiril-
məsidir. Telekonfrans əsasən (telefon vasitəsilə, audiokon-
frans, çat, poçt vasitəsilə konfrans, videokonfrans və s.) 
Windows əməliyyat sistemində Microsoft NetMeeting proq-
ramı vasitəsilə həyata keçirilir. Bu proqram uzaq məsafədə 
səs və video əlaqələrin təşkili, eləcə də internet vasitəsilə 
onlayn görüş və konfransların keçirilməsi üçün nəzərdə tu-
tulmuşdur. Telekonfransa hazırlaşarkən kitabxanaçı möv-
zunun müəyyən edilməsi, ünsiyyət dilinin seçilməsi, iştirak-
çıların dəvət olunması, müzakirələrin idarə olunması və 
onlara yekun vurulması kimi təşkilati işləri həyata keçirir. 
Telekonfransın əsas üstünlüklərindən biri də iştirakçı tərki-
binə, sayına, həmçinin, telekonfransın müddətinə heç bir 
məhdudiyyətin qoyulmamasıdır.  

Mirzə İbrahimovun yubileyi ilə əlaqədar kitabxanalar 
“Mirzə İbrahimovun ədəbi irsi”, “Mirzə İbrahimov yaradı-
cılığında Cənubi Azərbaycan” və s. mövzularda regionlar-
arası, region daxilində, eyni zamanda MKS daxilində kitab-
xana filialları öz aralarında telekonfrans keçirə bilərlər. Ha-
zırlıq müddətində kitabxanaçı konfransda çıxış edəcək şəxs-
ləri müəyyən etməli, onlarla sıx əlaqə saxlamalı, proqram 
tərtib etməli və iştirakçıların onlayn qeydiyyatdan keçə bil-
mələri üçün veb ünvan müəyyən etməlidir. Ən sonda sosial 
şəbəkələrdə, kitabxananın saytında, yerli qəzetlərdə kon-
fransla bağlı elan və ya anons yerləşdirilməlidir.  

Buktreyler. Mirzə İbrahimovun 110 illik yubileyi ilə 
əlaqədar təşkil olunacaq tədbirlər sırasında buktreylerin ha-
zırlanması da məqsədəuyğun hesab olunur. Buktreyler (ing. 
“booktrailer”) hər hansı bir kitab haqqında bədii formada 
bəhs edən kiçik videoçarxdır. Bu cür çarxların hazırlanma-
sında əsas məqsəd vizual vasitələrin köməyi ilə təqdim olu-
nan kitablara diqqətin cəlb edilməsidir. 3 dəqiqədən artıq 
olmayan bu “mini film”i peşəkar kamera və ya smartfon 
telefonlara çəkmək olar. Öncə “Power-point”, “Camtasia 
Studio” kimi proqramlardan istifadə etməklə təqdimat yara-
dılır, mətn, musiqi yazılır, daha sonra montaj edilir. Belə 
çarxları kitabxananın saytında və sosial şəbəkələrdə də yer-
ləşdirə bilərsiniz. Buktreylerlərin hazırlanması üçün kitabın, 
janrın, süjet xəttinin seçilməsi, video formatın təyin edil-
məsi, buktreylerin proqramda yazılması və montajı, saytda 
yerləşdirilməsi lazımdır. Bunun üçün mövzu ilə bağlı kitab-
lar öncədən seçilməli, müəllif, kitabın sərlövhəsi, kitabdan 
seçilmiş qısa mətnlər, sitatlar, kitabın üz qabığı və xülasə, 
eləcə də, ssenari hazırlanmalı və müvafiq proqramda 
yığılmalıdır. Yubiley çərçivəsində Mirzə İbrahimovun 
həyatı və yaradıcılığı haqqında kitabları, yazdığı əsərləri 
vizuallaşdırmaq maraqlı və faydalı hesab oluna bilər.  

Esse müsabiqəsi. Kitabxanaçılar Xalq yazıçısı Mirzə 
İbrahimovun yubileyi ilə əlaqədar onun həyat və yaradı-
cılığına, ictimai-siyasi fəaliyyətinə həsr olunmuş esse mü-
sabiqəsi keçirə bilərlər. Esse müsabiqəsi bir neçə mərhələdə 
təşkil edilə bilər. Müsabiqə keçirilməzdən əvvəl onun 
məqsədi və şərtləri, istifadəçilərin yaş xüsusiyyətləri və 
imkanları dəqiq nəzərə alınmalıdır. Bundan sonra 
iştirakçıların siyahısı, müsabiqənin keçirilmə müddəti, 
müsabiqənin mərhələləri və şərtləri müəyyənləşdirilməlidir. 
Daha sonra müsabiqənin yekun nəticələrinin müəyyən-
ləşdirilməsi üçün münsiflər heyəti təşkil edilməlidir. 
Münsiflər heyətinin tərkibinə ədəbiyyatşünaslar, mədəniyyət 

işçiləri, kitabxana rəhbərliyi seçilə bilər. Qaliblər müəyyən 
edildikdən sonra son mərhələdə qaliblərin 
mükafatlandırılması həyata keçirilir. Müsabiqə təşkil 
edilərkən yaxşı olardı ki, ərazidə fəaliyyət göstərən 
məktəblər, müxtəlif yaradıcılıq dərnəkləri ilə əməkdaşlıq 
edilsin. Tədbir öncəsi iştirakla bağlı müvafiq qurumlara 
rəsmi dəvətnamə göndərilməli, saytda, sosial şəbəkələrdə 
elan yerləşdirilməlidir. Keçirilən tədbirin kütləvi 
informasiya vasitələri (KİV) tərəfindən işıqlandırılması 
üçün tədbir haqqında press-reliz hazırlanaraq onlara təqdim 
edilməlidir. Esseler bir qayda olaraq kitabxanaçılar 
tərəfindən müəyyən olunmuş mövzular ətrafında 
yazılmalıdır. 

Nümunə:  
 

“Mirzə İbrahimovun yaradıcılığında Vətən 
mövzusu” 

Esse müsabiqəsi 
Elan 

_____ rayon (şəhər) Mərkəzi Kitabxanası _____ rayon 
(şəhər) __ saylı orta məktəblə birgə 8-10-cu sinif şagirdləri 
arasında “Mirzə İbrahimovun yaradıcılığında Vətən möv-
zusu” adlı esse müsabiqəsi elan edir. Müsabiqə 2021-ci il 
17 oktyabr tarixindən 27 oktyabr tarixinədək davam edə-
cəkdir. 

Müsabiqənin şərtləri: 
 Müsabiqəyə təqdim olunan esselərin əsas mövzusu 

Mirzə İbrahimovun yaradıcılığında Vətən mövzusu ilə bağlı 
olmalıdır;  

 Esselər Microsoft Word mətn redaktorunda A4 for-
matında, Times New Roman şrifti ilə 12 pt. ölçüdə hazır-
lanmalı və 5 səhifədən artıq olmamalıdır; 

  Essenin titul vərəqində və ya sonunda müsabiqədə 
iştirak edən şəxsin soyadı, adı, atasının adı, təhsil aldığı 
orta məktəbin nömrəsi, sinfi və əlaqə telefonları qeyd olun-
malıdır; 

 Müsabiqədə 1-ci, 2-ci, 3-cü yerləri tutmuş qaliblərə 
diplom və mükafatlar təqdim ediləcək. 

 Münsiflər tərəfindən bəyənilmiş esselər rayon qəze-
tində dərc olunacaq, kitabxananın saytında və sosial şəbəkə-
lərdə paylaşılacaqdır. 

 Müsabiqədə iştirak etmək üçün oktyabr ayının 17-
dən gec olmayaraq kitabxananın ____ @mail.ru ünvanında 
onlayn qeydiyyatdan keçmək lazımdır. 

Ünvan: ____ (kitabxananın yerləşdiyi ünvan 
yazılmalıdır)  

Əlaqə: tel.:_____; url:______; e-mail:______ 
Müsabiqənin informasiya dəstəyi: ________ qəzetidir. 
 
Ümumiyyətlə, hər hansı bir kütləvi tədbirin təşkili 

kitabxanaçıdan kreativlik tələb edir. Odur ki, əlamətdar və 
tarixi günlər, görkəmli şəxslərin yubileyləri münasibətilə 
keçirilən tədbirlərin daha rəngarəng və kreativ olması üçün 
kitabxanaçı hər zaman yeni iş üsulları və formaları ax-
tarmalıdır. 

Əlavələr 
Əlavə 1 

Mirzə İbrahimovun seçilmiş fikirləri  
 
Əsl sənət əsərləri insanın ruhunu qaldırır, ürəyini se-

vinclə, yüksək duyğular və ehtiraslarla doldurur, yəni insanı 
mənən, fikrən ucaldır, mübarizə qabiliyyətini, həyat eşqini 
artırır. 

*** 
Bu dünyada saralıb-solan, ölüb gedən hər faydalı şey 

kədərli bir iz buraxmırmı? 
*** 

Düşünürdü ki, həyat niyə bu qədər mürəkkəb və dola-
şıqdır. Niyə zəhmət çəkənlər və istedad sahibləri ehtiyac 
içindədir, tənbəllər və qabiliyyətsizlər isə süd gölündə 
üzürlər?... Niyə?! 

 
*** 

Dünya mənə bir şey verməyib, əlimdən də bir şey ala 
bilməyəcək. Ona görə də nə düşünürəm, onu da deyəcəyəm, 
həqiqəti deyəcəyəm. 

 
*** 

İnsan o qədər gözəl ola bilər ki, bütün aləm ona heyran 
qalar. İnsanın gözəlləşmək imkanı qurtarmazdır. Xüsusən 
mənəvi gözəlləşmək... 

Bədii yaradıcılıq isə gözəllik duyğusu olmadan 
təsəvvür edilə bilməz. Əsrlər boyu davam edən əmək 
prosesində yetişib kamilləşmiş bu duyğu olmasaydı, bütün 
bəşəriyyətin fəxr etdiyi qədim yunan ədəbiyyatı və 
incəsənəti, Nizaminin və Dantenin, Şekspirin və Rafaelin, 
Şillerin və Puşkinin ölməz əsərləri meydana çıxmazdı. Bu 
elə kamil və yüksək bir duyğudur ki, onsuz indi insan 
həyatını təsəvvür etmək mümkün deyildir. 

*** 
Milli ənənələr cəmiyyətin həyatının: mənəvi fikri və 

emosional aləminin hərəkətindən ayrı inkişaf edə bilməz. 
Eyni zamanda qabaqcıl milli ənənələr quruluşumuzun 
mütərəqqi ideyalarının ədəbiyyat və incəsənətdə parlaq, 
geniş və qabarıq əks olunmasına kömək edir. 

 
*** 

Sənət əsəri sənətkarın kəşfidir, yaradıcı fikrin məhsulu-
dur, yəni həyat onu heç vaxt hazır şəkildə təqdim etmir: onu 
sənətkar xəyalı yaradır. 

 
*** 

Yazıçının tədqiq obyekti nə təbabət, nə qazma texni-
kası, nə də müəllimlikdir. Onun sənəti, insanşünaslıq 
sənətidir və o, konkret şəxsiyyətləri müşahidə edərək onların 
hansı şəraitdə özlərini necə apardığını, fərdi 
xüsusiyyətlərini, ehtiraslarının gücünü, fikirlərinin 
hərəkətini və istiqamətini öyrənib ən səciyyəvi cəhətləri 
seçməklə tip yaradır. 

 
*** 

Xalqların şüuru, xalqların vicdanı yeni atom müharibəsi 
kimi ağılsız və dəhşətli bir cinayətə qarşı üsyan edir. Bu 
cinayəti özlərinə rəva görənlər tarix qarşsında ağır məsuliy-
yət daşımalı olacaqdır. 

*** 
Mərdümazarçılıqla qazanılmış bir çörəyi yeyib tox 

olmaqdansa, acından ölmək yaxşıdır. 
 

*** 
Dünyada heç bir səadət əbədi deyil! 
 

*** 

İnsan öz təbiətinə sadiq qalsa yaxşıdır. Nə olacaq olsun, 
ölümdən oyana ki bir şey yoxdur. Öz fikrimi yazacağam. 
Mən heç vaxt qorxaq olmamışam.  

 
*** 

Bilirsənmi, mövhumat, xurafat nədir? Cahil və qorxaq 
insanın yeganə təsəllisi. 

*** 
Ey mənim xalqım, ey mənim ümidim və pənahım! 

Ürəyimin istiliyi səndədir, fikrim işığını səndən alır. Həya-
tımın hər nəşə və sevincinə bais sənsən... Yol kənarında 
ağac əkdirən, səhralara su gətirdən, yerin altını eşib sərvət 
tapdıran, çöllərdə məhsul yetirmək həvəsini alovlandıran, 
qolumdan tutub yaz deyən sənsən. 

 
*** 

Bir şeyin pis olduğunu bilmək azdır. Gərək pisi 
yaxşıynan əvəz eliyəsən. Yoxsa pisi görüb, göz yummaq 
insaniyyətdən kənar hərəkətdir. 

 
*** 

Yazıq, min yazıq bizə baxıb “övladlarım var” deyən 
vətənə! Yazıq bu gül kimi Azərbaycan torpağına ki, üstündə 
biz gəzirik. Bizim həyatımız bir qara quruşa dəyməz!.. 
Çünki, bizcə, həyat yeməkdən, yatmaqdan, yenə yeməkdən 
və yatmaqdan ibarətdir... Biz ölüm qapımızı döyənə kimi 
belə yaşayacağıq... Biz ölmək üçün yaşayırıq... Yaşamaq 
üçün ölən insanlardan xəbərsizik!.. Buna görə də cənazəmiz 
qəbrə çatmamış bizi unudacaqlar... Səni də, məni də, bizim 
tanış və dostlarımızı da. Yox, bəlkə, səni bir az yad edən 
tapıldı...  

 
*** 

O qəti olaraq belə fikirdə idi ki, həqiqi elm yalnız silahı 
təbliğ edən, güc və qüvvəyə sitayiş edən elmdir. Qüdrətli 
şahlar və yorulmaz fatehlərdən danışmayan tarix beyinləri 
çaşdırdığı üçün zərərli idi. Heç bir qüdrəti və amansızlığı 
təbliğ etmədiyi, insanın ürəyində bəşəri hisslər oyatdığı 
üçün sənət və ədəbiyyat millət üçün tiryəkdən pis idi. 

 
*** 

Bizdən soruşsalar ki, həyat nədir, nə cavab verə bilərik? 
Bəli, həyat nədir, insan ömrünün mənası nədir, nə üçün 
insan dünyaya gəlir və bir müddət sonra yox olur, ölüb 
gedir?... 

*** 
Dil tam mənasıyla canlı bir orqanizmdir. O da insan 

kimi doğur, törəyir, inkişaf edir. 
 

*** 
O, dünyadakı bütün fəlakətlərin səbəbini cəhalətdə 

görürdü. 
*** 

On il yaşamaram, on gün yaşaram, lakin namusla 
yaşaram. 

 
*** 

O, heç bir yad gözün ürəyinə enməsini, oradakı ən 
müqəddəs, ən əziz duyğulara toxunmasını istəmirdi. 

Əlavə 2 
Görkəmli şəxslər Mirzə İbrahimov haqqında 

 
Mirzə İbrahimov təvəzökar, mehriban, həssas bir 

insandır. Bütün Azərbaycan xalqının sevimlisidir, xalq 
yazıçısı kimi yüksək ada layiqdir. Eyni zamanda onun 
yaradıcılığı ölkəmizdə layiqincə qiymətləndirilib. 
Yazıçının kitabları hər yerdə geniş şöhrət və rəğbət 
qazanıb. 

 
Heydər Əliyev,  

Azərbaycan xalqının ümummilli lideri 

 
XX əsr ədəbiyyatımızın tanınmış simalarından biri olan 

Mirzə İbrahimovun yaratdığı əsərlərdə dövrün və zamanın 
dolğun mənzərəsi əks olunmuşdur. 

İlham Əliyev, 
Azərbaycan Respublikasının Prezidenti 

 
Onun qələmi həmişə cilalı, parlaq kəsərli, heç vaxt 

qınına salınmayan silahdır.  
Mir Cəlal, 

Əməkdar elm xadimi, 
ədəbiyyatşünas, professor 

 
Mirzə İbrahimovun dram əsərləri, hekayə və 

romanları müasir ədəbiyyatımızın zəngin xəzinəsində ən 
fəxri yerlərdən birini tutur. 

Mehdi Hüseyn, 
 Xalq yazıçısı 

 
Cəfər Cabbarlının vəfatından sonra səhnədə və drama-

turgiyada bir durğunluq əmələ gəldi. Orijinal əsər yox idi, 

https://az.wikipedia.org/wiki/Az%C9%99rbaycan_SSR_xalq_yaz%C4%B1%C3%A7%C4%B1s%C4%B1

teatr yalnız tərcümə ilə məşğul idi. Mirzənin ilk dram əsəri 
olan “Həyat” dramaturgiyasının yenidən inkişafı üçün san-
ki bir açar oldu. “Həyat” Mirzədə güclü dramaturqluq 
istedadı olduğunu meydana çıxartdı. Ondan sonra yazdığı 
“Madrid” və “Məhəbbət” dramlarının da müvəffəqiyyəti 
bu istedaddan doğur. Mirzə dövrün ictimai məsələləri ilə 
maraqlanan real bir yazıçıdır. O, geniş lövhələr, böyük ob-
razlar silsiləsi yaratmağı bacarır. Mirzə İbrahimov xalqın 
sevimlisidir, təcrübəli və püxtə bir yazıçıdır. 

 
Sabit Rəhman, 

Əməkdar incəsənət xadimi, yazıçı 
 
Vaxtilə irişə-irişə salam vermək üçün onun baxışlarını 

pusan adamları da müşahidə etmişəm. Həmin adamlar 
Mirzə müəllimin sahibi ixtiyar olmadığı zamanlarda - onu 
görəndə özlərini görməməzliyə vuranda da. Şübhə yoxdur 
ki, Mirzə İbrahimov bizim ədəbiyyatımızda bütöv bir 
dövrdür... 

Anar, 
Xalq yazıçısı 

 
Üzeyir Hacıbəyov, Səməd Vurğun kimi Azərbaycanın 

böyük oğullarının başları üstündə qara buludlar dolaşarkən 
məhz Mirzə İbrahimov onları müdafiə etmişdir. Mirzə 
İbrahimov çıxış edərkən hamının qarşısında onları 
“Azərbaycan xalqının vüqarı” adlandırmışdır. 

Çingiz Abdullayev, 
Xalq yazıçısı 

 
Onu həyat öz məktəbində hazırlayıb, ona görə də 

Mirzə İbrahimov özü bir məktəbdir. Bu məktəbin əlifbası 
zəka, istedad və onları çiçəkləndirən, bara-bəhərə dolduran 
sonsuz əməkdir. 

Mirvarid Dilbazi, 
Xalq şairi 

 
Xoşbəxt o sənətkardır ki, elə sağlığında da onu 

sevsinlər. Azərbaycan xalqının sevimlisi, istedadlı yazıçı 
və dramaturqumuz Mirzə İbrahimov, məhz, belə 
sənətkarlardandır. 

Mikayıl Abdullayev, 
Xalq rəssamı 

 
Mirzə İbrahimovun saysız-hesabsız oxucuları kimi, 

mən də onun yaradıcılığını fövqalədə dərəcədə yüksək 
qiymətləndirirəm. 

Aleksandr Çaykovski, 
Professor, bəstəkar 

 
Mən onun fikir və mülahizələrinin vüsətinə, zəkasının 

incəliyinə, duyğu və həyəcanlarlarının səmimiliyinə, dost-
luğunun təmənnasızlığına, yüksək bəşəri ideallarına 
sədaqətinə heyran olmuşam. Yaradıcılarından və istedadlı 
xadimlərindən biri olduğu beynəlxalq yazıçılar 
hərəkatında fəal məhsuldar iştirakı da buna parlaq 
misaldır. 

Vahid Zahidov, 
Özbəkistan SSR EA-nın akademiki 

 
Mirzə İbrahimov... öz gərgin yazıçı əməyi ilə zəma-

nəmizin böyük nəsrini yaradan bir yazıçı kimi Azərbaycan 
xalqının həyat salnaməsini yazan böyük sənətkarlardandır. 

 
Anatoli Safranov, 

Rus yazıçısı 

